
Pengalaman COVID-19 InQKA
Menjejak pengalaman InQKA dalam melaksanakan tugasan sepanjang Perintah Kawalan Pergerakan (PKP)

Satu dunia merasai kesan ancaman 
pandemik COVID-19. Malaysia yang juga 
turut terkesan dengan penambahan kes 
jangkitan dan kematian dari hari ke hari 
telah melancarkan pendekatan baharu 
yang berfasa bagi menghadapi rombakan 
paradigma kehidupan rakyat Malaysia.  
Usaha kerajaan melaksanakan Perintah 
Kawalan Pergerakan (PKP) telah banyak 
mengubah cara hidup agar selari dengan 
usaha Kementerian Kesihatan Malaysia 
(KKM) mengawal dan memutuskan rantaian 
virus COVID-19. 

Institut Kualiti dan Pengembangan Ilmu 
(InQKA), Universiti Teknologi MARA (UiTM) 
turut mendokong dan menyokong usaha 
kerajaan dalam membendung penyebaran 
wabak COVID-19 dengan melaksanakan 
tugasan kerja di rumah. InQKA terdiri 
daripada 6 unit iaitu: 

• Unit Jaminan Kualiti Dalaman
• Unit Sistem Kualiti dan Kecemerlangan 

Operasi
• Unit Pencapaian dan Penarafan
• Unit Inovasi dan Kreativiti
• Unit Pentadbiran, ICT dan AKNC
• Unit Komunikasi dan Pengembangan 

Ilmu

Dalam menghadapi cabaran pandemik 
COVID-19 ini, setiap unit sentiasa berada 
dalam keadaan kesiapsiagaan dalam 
melaksanakan peranan masing-masing. 
Berikut adalah pengalaman setiap unit 
sepanjang tempoh perlaksanaan PKP.

Unit Jaminan Kualiti Dalaman
Unit Jaminan Kualiti Dalaman (IQA) bertanggungjawab terhadap pengiktirafan program akademik UiTM sejak 
UiTM memperoleh status Swa Akreditasi pada Februari 2017.  Aktiviti yang dijalankan oleh unit IQA adalah:

1. Operasi Semasa Perintah Kawalan Pergerakan (PKP)

• Penilaian Permohonan Akreditasi Sementara (PA)
• Penilaian Permohonan Akreditasi Penuh (FA)
• Penilaian Permohonan Semakan Kurikulum Melebihi 30% Perubahan
• Penilaian Permohonan Audit Pematuhan Akreditasi
• Penilaian Permohonan Tambahan Lokasi Program Sedia Ada
• Penilaian Permohonan Program Pendidikan Transnasional (TNE)
• Penilaian Permohonan Audit Kendiri Matapelajaran Pengajian Umum (MPU)
• Penyenaraian Program di Sistem e-Semakan Program Pengajian (PA/PSA)
• Penyenaraian Program di Daftar Kelayakan Malaysia (MQR)
• Pemakluman Perubahan Maklumat Program ke Agensi Kelayakan Malaysia (MQA) 
• Pemakluman Hasil Penilaian Audit Kendiri Matapelajaran Pengajian Umum (MPU) ke Jabatan 

Pendidikan Tinggi Malaysia 
• Pemakluman Laporan Dwitahun kepada Agensi Kelayakan Malaysia (MQA)
• Pembayaran Honorarium kepada Panel Penilai

Hampir kesemua aktiviti di atas melibatkan penilaian dokumen dan pembentangan dapatan di Mesyuarat 
Jawatankuasa Perakuan Pengiktirafan Program (JKPPP).  Walau bagaimanapun, terdapat juga aktiviti yang 
memerlukan lawatan ke lokasi penawaran program seperti audit lokasi program untuk FA. Aktiviti seperti ini 
tidak dapat dijalankan semasa PKP. Sepanjang tempoh ini, unit IQA telah menerima empat (4) permohonan 
untuk FA dan satu permohonan untuk Semakan Kurikulum Melebihi 30% Perubahan serta satu permohonan 
Audit Kendiri Matapelajaran Pengajian Umum (MPU).

Kesemua penilaian dokumen berjaya diselesaikan walau dalam tempoh PKP kerana unit IQA sememangnya 
telah menggunakan kaedah penilaian secara dalam talian melalui Google Drive. Maklum balas penilaian telah 
dihantar kepada pihak Fakulti berkaitan. Ekoran dari PKP, pergerakan pihak Fakulti adalah terbatas. Ini telah 
mengakibatkan kelewatan Fakulti untuk mengambil tindakan terhadap maklum balas penilaian. Susulan dari 
itu, unit IQA telah bertindak dengan membentuk proses Lawatan Audit Akreditasi Program (LAAP) secara 
maya untuk semua aktiviti penilaian di atas dan ianya telah diluluskan di peringkat InQKA melalui Mesyuarat 
Pengurusan InQKA (MPI) yang telah diadakan secara dalam talian beberapa kali sepanjang tempoh PKP.

Bagi aktiviti penyenaraian program di MQR pula, ianya tidak dapat dijalankan kerana pihak MQA tidak 
menerima dokumen sepanjang tempoh PKP. Walau bagaimanapun, Pemakluman Perubahan Maklumat 
Program telah di buat melalui dalam talian. Bagi aktiviti pembayaran honorarium kepada panel penilai pula, 
ianya di buat hasil kerjasama dengan pihak Bendahari Zon 7.

Untuk jangka masa satu tahun ini, keseluruhan aktiviti penilaian akan dijalankan secara maya. Ini bagi 
memastikan penjarakan sosial diamalkan untuk mengelakkan dari berlakunya jangkitan COVID-19. pihak 
IQA memandang serius aspek keselamatan pihak yang terlibat. Oleh itu, semua permohonan penilaian 
program akademik di buat dalam talian.

Daripada pengalaman ini, pihak kami mengenal pasti banyak pembelajaran, dan di antaranya ialah:
• ●Semua aktiviti perlu mempunyai prosedur operasi yang lengkap
• Staf perlu mempunyai kemahiran digital
• Infostruktur yang stabil dan selamat
• Fleksibel dari segi waktu kerja di mana keutamaannya adalah keberhasilan
• Sokongan moral dan emosi terhadap staf sokongan perlu dititikberatkan
• Staf perlu mempunyai etika dan integriti diri yang tinggi

2. Senario Pasca COVID-19

3. Pengajaran & Cadangan

Unit Sistem Kualiti dan Kecemerlangan Operasi
1. Operasi Semasa Perintah Kawalan Pergerakan (PKP)

Unit SKKO telah melaksanakan operasi seperti yang telah di rancang sebelum PKP berkuatkuasa.  Sesi 
latihan Kualiti dan Kecemerlangan Operasi diteruskan agar staf terus mengamalkan sistem pengurusan 
yang mengikut piawaian walaupun terdapat kekangan terutamanya dari aspek dokumentasi dan aksesibiliti.  
Berikut adalah sesi latihan yang telah dianjurkan:

Unit SKKO sentiasa memastikan operasi utama dapat dijalankan dengan teratur.  Justeru, Carta Alir 
Pelaksanaan ER iQMS Secara Dalam Talian telah diwujudkan sebagai panduan kepada panel dan pihak 
pegawai yang bertanggungjawab (PTJ).  Perbincangan lanjut dengan Pakar Rujuk iQMS telah diadakan 
pada 13 April 2020 bagi mendapatkan input dan kewajaran menjalankan audit dalam tempoh PKP dan 
penjarakan sosial. Dengan mengambil kira kekangan di peringkat PTJ, InQKA telah mengeluarkan Kaji 
Selidik Kesediaan PTJ bagi menghadapi audit secara dalam talian bagi mendapatkan maklum balas dari 
aspek capaian dokumen (evidences) dan kesukaran yang mungkin timbul sekiranya audit dijalankan secara 
dalam talian. 

Secara keseluruhannya, operasi Unit SKKO semasa PKP dapat dijalankan melalui sesi perbincangan dan 
latihan dengan menggunakan teknologi semasa seperti Google Meet dan Cisco Webex.  Penyampaian 
maklumat dapat dilaksanakan melalui media sosial.  Aspek keperluan rangkaian internet staf di kenal pasti 
dan keselamatan dokumen sentiasa di pelihara.

• Program Bedah Siasat Kecemerlangan Operasi 2020 pada 22 April 2020
• ●Kursus Awareness to ISO 9001:2015 (Pengurusan Korporat UiTM) pada 28 April 2020
• ●Latihan Penggunaan Sistem Online Process Improvement Register (OPIR) pada 5 Mei 2020
• ●Taklimat Pelaksanaan Penilaian Luar Integrated Quality Management System (iQMS) kepada Panel 

Penilai pada 8 Mei 2020

Pengurusan latihan dan perbincangan secara dalam talian merupakan pengalaman penting dalam 
memastikan KPI unit tercapai.  Pembelajaran secara berterusan diamalkan di setiap peringkat staf agar 
lebih peka dan bersedia dalam menghadapi kekangan sepanjang PKP berkuatkuasa.

Kesediaan staf dan minda yang terbuka membolehkan aktiviti unit berjalan seperti yang telah di 
rancang.  Galakan pihak Pengurusan InQKA untuk mempelajari teknologi terkini memberi ruang ke arah 
penambahbaikan pelaksanaan aktiviti daripada secara manual kepada  secara digital dalam talian.

Keperluan data rangkaian internet amat penting dan sangat meluas digunakan di setiap peringkat staf.  
Kemungkinan terdapat masalah dari aspek pembelian data plan dan ini perlu di ambil kira oleh pihak 
Pengurusan UiTM secara keseluruhannya.

Keperluan pemberian pendrive atau hardisk kepada staf juga di kenal pasti sebagai langkah keselamatan 
dalam penyimpanan data.  Di samping itu, komputer riba pejabat perlu disediakan untuk kegunaan semasa 
kecemasan.

3. Pengalaman Penting

4. Pengajaran & Cadangan

Pada minggu pertama dan kedua PKP berkuatkuasa, operasi unit berjalan dengan agak perlahan.  Dengan 
adanya Panduan Bekerja Dari Rumah (BDR) yang dikeluarkan oleh Pejabat Pendaftar dan penjadualan kerja 
yang lebih sistematik di peringkat pengurusan InQKA, unit dapat mengatur aktiviti dengan lebih proaktif dan 
dapat berjalan dengan lancar. 

2. Senario Pasca COVID-19

Unit Pencapaian dan Penarafan
1. Operasi Semasa Perintah Kawalan Pergerakan (PKP)

Semua gerak kerja unit penarafan diteruskan sepanjang PKP melalui kaedah talian menggunakan platform 
Cisco Webex atau Google Meet. Selain dari aktiviti mesyuarat serta perbincangan sama ada di peringkat 
dalaman InQKA atau melibatkan organisasi luar, pihak Penarafan juga berjaya menganjurkan Bengkel 
Penulisan Manuskrip bersama-sama dengan penulis yang pada awalnya telah ditetapkan untuk dijalankan 
secara bersemuka (face to face) tanpa mengubah tarikh asal.

Melalui perbincangan dan persediaan yang rapi, bengkel secara maya pertama yang dikendalikan bersama 
Resident Reviewer InQKA telah berjaya dilaksanakan mengikut aturcara yang sama dengan kaedah fizikal, 
walaupun terdapat sedikit gangguan teknikal yang melibatkan kualiti capaian internet pada awalnya.

Pihak unit Penarafan juga telah mengenalpasti ‘mitigation plan/ contingency plan’ terhadap perancangan 
yang melibatkan kelulusan bajet oleh pihak pengurusan UiTM dalam memastikan peruntukan tersebut 
dibelanjakan secara efektif dan berkesan  walaupun di dalam situasi  kekangan yang dihadapi. Sebagai 
contoh, perancangan penyertaan konferensi anjuran badan penarafan – QS, THE &UIGM  yang telah 
dijadualkan untuk dihadiri oleh pihak pengurusan tertinggi UiTM, dekan serta pihak yang berkenaan 
dengan tujuan mempertingkatkan ketampakan UiTM di peringkat global telah ditangguhkan oleh pihak 
penganjur dan besar kemungkinan akan dibatalkan sama sekali walau pun kelulusan peruntukan sebanyak 
RM300,000.00 telah diluluskan.

Sebagai alternatif, unit Penarafan dalam tempoh masa yang singkat telah mengemukakan cadangan kepada 
pihak pengurusan untuk meneruskan usaha meningkatkan ketampakan UiTM di peringkat global, dengan 
membiayai pakej pengiklanan dan penjenamaan secara offline dan online yang ditawarkan oleh pihak QS. 
Melalui kaedah ini, pihak QS akan mengedarkan bahan (content) yang disediakan oleh UiTM di beberapa 
persidangan utama QS dan persidangan antarabangsa yang lain di samping menerbitkannya secara dalam 

talian yang dianggarkan melebihi 70 juta trafik web. Usaha ini di jangka mampu untuk meneruskan kehadiran 
(presence) dan ketampakan (visibility) UiTM di peringkat dunia seterusnya membantu UiTM mencapai 
kedudukan penarafan yang disasarkan menjelang 2025.

Berdepan dengan keadaan norma baharu yang dihadapi oleh semua pihak, unit Penarafan akan terus 
komited untuk bersama-sama mengubah cara kerja mengikut keperluan semasa. Platform dalam talian 
yang disediakan oleh pihak UiTM dimanafaatkan sebaik mungkin dalam mengendalikan segala keperluan 
dan gerak kerja memastikan kelangsungan fungsi unit Penarafan.

Situasi COVID-19 mengajar kita untuk memanfaatkan segala teknologi yang ada dengan lebih efektif dan 
berkesan. Bekerja dari rumah menjadi lebih mudah dan praktikal dengan bantuan teknologi terkini ini. Urusan 
pembelajaran dan pengajaran masih boleh diteruskan melalui pelbagai platform antaranya Google Meet, 
Zoom dan Webex. Untuk urusan pekerjaan seperti mesyuarat, perbincangan, seminar dan persidangan 
juga masih boleh diteruskan menerusi pelbagai platform yang tersedia.

Krisis pandemic COVID-19 secara tidak langsung bukan sahaja mengubah gaya hidup dan norma 
pekerjaan, tetapi juga meningkatkan pengetahuan teknologi maklumat di kalangan masyarakat. Ia mengajar 
kami bahawa kita mesti sentiasa bersikap positif dalam mendepani cabaran cabaran baharu dan sentiasa 
berfikir secara kolektif untuk manfaat universiti.

2. Senario Pasca COVID-19

3. Pengalaman Penting

4. Pengajaran & Cadangan

Bermula dari 17 Mac 2020, arahan perlaksanaan PKP telah dikeluarkan oleh Kerajaan Malaysia ekoran 
dari penularan pandemik COVID-19 yang melanda seluruh dunia termasuk Malaysia. Rentetan dari arahan 
tersebut, Naib Canselor UiTM turut menghasilkan pekeliling bilangan 06 tahun 2020 bertarikh 17 Mac 2020 
mengeluarkan arahan pelaksanaan Perintah Kawalan Pergerakan Mengenai Hal Ehwal Staf berkenaan 
dengan kebenaran untuk bekerja dari rumah.

Sehubungan dengan itu, segala program yang berkaitan dengan perhimpunan besar adalah di larang. 
Secara tidak langsung ini telah membataskan aktiviti-aktiviti yang sepatutnya dilaksanakan oleh Unit Inovasi 
dan Kreativiti dalam menguruskan program serta bengkel yang melibatkan pembudayaan idea kreatif dan 
inovatif produk KIK. Hasil perbincangan dan persetujuan semua pihak melalui mesyuarat Jawatankuasa 
Pemandu Kumpulan Inovatif Dan Kreatif (JPKIK) Ke-9 Bil 1/2020 pada 6 Mei 2020 yang diadakan secara 
dalam talian, penganjuran Konvensyen KIK di peringkat Zon dan UiTM dibatalkan kerana mengambilkira 
faktor larangan perhimpunan besar-besaran oleh kerajaan sewaktu pasca COVID-19.

Unit Inovasi dan Kreativiti
Unit Inovasi dan Kreativiti bertanggungjawab sebagai penyelaras dan pemudahcara di dalam mengurus program 
dan penganjuran Konvensyen Kumpulan Inovatif dan Kreatif (KIK) untuk seluruh sistem di UiTM. Unit Inovasi 
dan Kreativiti ini bertanggungjawab memastikan pembudayaan idea kreatif dan inovatif produk di tempat kerja 
di kalangan kakitangan UiTM dapat diperluaskan dengan penganjuran beberapa bengkel KIK, memudahcara 
pengendalian Konvensyen KIK di peringkat Zon dan peringkat UiTM. Selain itu, Unit juga mengendalikan 
pengurusan peserta di dalam pertandingan di peringkat Universiti Awam dan juga pertandingan KIK lain di 
peringkat antarabangsa dengan menyediakan peruntukan kepada peserta KIK yang layak. Tambahan lagi, unit 
dipertanggungjawabkan untuk mengurus sistem Jurnal Inovasi Malaysia (JURIM) iaitu jurnal yang dikhaskan 
untuk penerbitan produk KIK yang telah dipertandingkan.

1. Operasi Semasa Perintah Kawalan Pergerakan (PKP)

Bagi memastikan kelancaran program anjuran KIK, pihak Unit Inovasi dan Kreativiti yang berkerja dari rumah 
terpaksa membiasakan diri dalam menghadapi cabaran dan kekangan dalam penyempurnaan kerja serta 
tugasan KIK. Antara cabaran dan rintangan yang dihadapi oleh Unit Inovasi dan Kreativiti adalah:

• ●Terdapat sebahagian kakitangan yang tidak mempunyai akses komputer di dalam menyempurnakan 
tugasan KIK.

• ●Jaringan internet yang tidak stabil membataskan komunikasi antara kakitangan Unit Inovasi dan 
Kreativiti bagi penyampaian tugasan KIK.

• ●Penyampaian maklumat dan tugasan dibataskan dengan hanya menggunakan e-mel, panggilan 
telefon dan aplikasi WhatsApp.

• ●Terpaksa membiasakan diri dengan norma baharu iaitu pengendalian pengurusan dalam talian 
untuk mesyuarat dan perjumpaan staf dalam pelbagai persidangan menggunakan seperti Webex, 
Google Meet dan Zoom.

• ●Tugasan yang bertindih dan perlu disiapkan segera memerlukan masa yang banyak namun arahan 
diperolehi adalah singkat kerana kekangan untuk bersemuka (face to face)

• ●Tugasan yang diberikan tidak dapat disempurnakan sepenuhnya kerana maklumat yang disalurkan 
tidak lengkap serta kurang kefahaman dalam mengendalikan tugasan tersebut.

• ●Tekanan emosi dan pengurusan masa yang tidak efisien kerana bekerja dari rumah untuk 
penyempurnaan tugasan yang memerlukan tindakan segera.

Namun begitu, demi kelangsungan dalam merancakkan pembudayaan idea kreatif dan inovatif produk KIK 
UiTM, Unit Inovasi dan Kreativiti telah berjaya mengadaptasi fasa era pasca COVID-19 dengan mengadakan 
siri mesyuarat serta bengkel dalam talian. Secara tidak langsung, pelbagai kos seperti logistik, pengangkutan 
dan makan serta minum dapat dijimatkan secara drastik. Program dan siri mesyuarat yang telah dianjurkan 
oleh Unit KIK secara dalam talian adalah seperti berikut:

2. Pengalaman Penting

Pengendalian bengkel dan mesyuarat ini dapat dilaksanakan dengan jayanya oleh Unit Inovasi Dan 
Kreativiti dengan kerjasama pihak penceramah, peserta bengkel dan ahli mesyuarat yang komited dalam 
penyertaan bengkel dan mesyuarat secara dalam talian. Walaupun berada berjauhan antara satu sama lain, 
kesungguhan dan komitmen yang di beri adalah luar biasa dan perlu di puji. Dengan melihat kejayaan ini, 
Unit Inovasi Dan Kreativiti telah merancang untuk mengadakan beberapa siri e-Seminar KIK 01, 02 dan 03 
secara dalam talian pada masa hadapan selepas era pasca COVID-19. Satu Pertandingan Idea Unggul@
UiTM 2020 telah dicadangkan bertujuan untuk menyemarakkan semangat berinovasi di kalangan warga 
UiTM dan memastikan kelangsungan pembudayaan dan pemerkasaan inovasi terus berlaku di kalangan 
warga UiTM pada tahun ini. Ini akan memperlihatkan penjimatan ketara dari segi pengurusan wang universiti 
dalam pengendalian beberapa program.

• ●Bengkel Teknik Pengembangan Projek KIK telah diadakan secara dalam talian dengan penggunaan 
aplikasi Webex pada 14 April 2020.

• ●Perbincangan bersama Pakar Rujuk KIK UiTM yang dihadiri oleh Pakar Rujuk KIK secara dalam 
talian dengan penggunaan aplikasi Google Meet telah diadakan pada 17 April 2020.

• ●Mesyuarat Jawatankuasa Pemandu Kumpulan Inovatif Dan Kreatif (JPKIK) Ke-9 Bil 01/2020 yang 
dihadiri oleh Penyelaras KIK dari sistem UiTM di seluruh Malaysia serta Pakar Rujuk KIK dengan 
kehadiran seramai 35 orang pada 6 Mei 2020 dengan  menggunakan aplikasi Google Meet.

Adaptasi dalam norma baharu era pasca COVID-19 perlu dilakukan secara holistik dan berterusan demi 
kesinambungan dalam membudayakan idea kreatif dan inovatif KIK. Justeru itu, untuk memastikan segalanya 
berjalan seperti yang di rancang dengan mengambil kira faktor penjarakan sosial dan larangan melakukan 
perhimpunan besar-besaran aktiviti KIK akan di jalankan secara dalam talian pada masa akan datang. 
Perbincangan di antara kakitangan akan di tambah baik secara efisien dengan mengambil kira faktor 
kekangan dan merencanakan tugasan dengan lebih awal supaya pengurusan kerja dapat disempurnakan 
dalam waktu yang ditetapkan.

3. Pengajaran & Cadangan

Selain itu, staf harus mengambil inisiatif di dalam mempelajari kemahiran digital bagi menyempurnakan 
tugasan yang diberikan. Namun begitu, infostruktur yang selamat dan stabil adalah satu elemen penting 
dan ia amat diperlukan bagi staf yang bekerja dari rumah. Fleksibiliti dari segi pengurusan masa dalam 
menyempurnakan tugasan pejabat perlu di ambil kira. Namun begitu, mereka perlu sentiasa berfikiran positif 
dalam menyempurnakan tugasan yang diberikan. Di samping itu, sokongan moral dan emosi staf UiTM 
perlu dititikberatkan oleh pengurusan tertinggi dalam mengambilkira faktor kekangan yang dihadapi oleh 
para staf UiTM dalam menyempurnakan tugasan yang diberi. Walau bagaimanapun, staf perlu mempunyai 
etika dan integriti diri yang tinggi dalam merealisasikan tugasan dalam era pasca COVID-19. Oleh itu, 
keprihatinan dan kerjasama dari semua pihak sama ada dari pengurusan tertinggi dan staf sokongan 
adalah perlu dalam melalui cabaran norma baharu bagi memastikan segala program yang di rancang dapat 
dijalankan dengan sempurna agar pembudayaan produk kreatif dan inovatif dapat berkembang dengan 
baik serta tidak terhenti begitu sahaja. 

PKP merupakan satu fenomena yang dilalui oleh semua masyarakat dunia dan Malaysia khususnya. Pada 
peringkat awal, Malaysia dikejutkan dengan berita virus COVID-19 telah merebak dengan ganas di Wushu, 
China. Dalam sekelip mata, virus COVID-19 dikatakan sampai ke Malaysia. Sejurus itu, perutusan YAB 
Perdana Menteri telah dikeluarkan berkenaan dengan PKP mulai 18 Mac hingga 31 Mac 2020 di seluruh 
negara. Semua rakyat Malaysia di minta berada ada di dalam rumah dalam tempoh berkenaan. Jabatan 
kerajaan, pusat pengajian tinggi, sekolah, tadika, pusat jagaan kedai makan, pasar raya, panggung wayang, 
malahan rumah ibadat dan masjid juga perlu di tutup dalam tempoh berkenaan. 

Di peringkat UiTM, Naib Canselor juga telah mengeluarkan pekeliling mengenai pematuhan kepada 
peraturan kerajaan untuk menutup seluruh UiTM. Semua staf dan pelajar di halang untuk hadir ke kampus 
dalam tempoh tersebut. Para pelajar yang masih berada di dalam kampus, tidak dibenarkan untuk pulang 
ke kampung halaman bagi mengelakkan penularan pandemik tersebut. Manakala staf UiTM pula, arahan 
untuk tidak hadir ke kampus bertugas seperti sedia ada tidak menghalang staf untuk bertugas dari rumah. 
Pekeliling Naib Canselor yang menyarankan Bekerja Dari Rumah (BDR) di guna pakai. Sekiranya tugas 
staf memerlukan penggunaan peralatan pejabat, mereka dibenarkan membawa peralatan tersebut ke 
rumah dengan kebenaran ketua jabatan dan segala langkah-langkah keselamatan dipatuhi ketika peralatan 
tersebut di bawah jagaan mereka.

Sebagai unit pentadbiran dan ICT, Institut Kualiti dan Pengembangan Ilmu pemakluman melalui Pekeliling 
Naib Canselor di ambil kira bersama ketua jabatan iaitu Penolong Naib Canselor.

Surat Arahan Bertugas - Perancangan pertama yang dilakukan ialah dengan menyediakan surat arahan 
bertugas sekiranya dalam tempoh fasa 1 tersebut memerlukan staf hadir ke pejabat untuk menguruskan 
sesuatu keperluan yang penting dan mendesak.

Unit Pentadbiran, ICT dan AKNC
1. Operasi Semasa Perintah Kawalan Pergerakan (PKP)

Penggunaan Perisian Clockify – Apabila staf mula BDR, langkah untuk memastikan staf merekodkan masa 
bertugas dari rumah, sistem Clockify telah di guna pakai. Sistem ini bukan hanya merekod waktu bertugas 
setiap hari, ianya juga dapat merekod apa tugasan yang dilakukan oleh staf sebagai pemantauan untuk 
ketua unit dan jabatan. Malah ia mampu mencerminkan produktiviti staf. Pengurusan InQKA memberikan 
laluan untuk merakamkan waktu bekerja bermula jam 7:30 pagi hingga ke 11:59 malam. Dalam tempoh 
itu staf di beri ruang untuk merekod masa kerja berkaitan tugasan mereka. Mereka boleh berhenti untuk 
melaksana tuntutan keluarga dalam tempoh itu, namun mesti memastikan jumlah tempoh rekod kerja InQKA 
berjumlah 6 jam 30 min yang di ambil sebagai tempoh bekerja efektif dalam tempoh PKP.

Mesyuarat dalam talian telah menyebabkan semua aktiviti yang berbentuk sosial dan perjumpaan secara 
bersemuka dihentikan serta-merta. Namun, dalam melestarikan urusan pejabat supaya tidak terganggu, 
inisiatif yang segera telah di ambil kira. Setiap mesyuarat dan latihan yang telah di rancang, dilaksanakan 
secara maya. InQKA bermula melaksana Mesyuarat Jabatan Bil Kedua Tahun 2020 melalui aplikasi Zoom 
pada minggu pertama PKP yang dihadiri oleh semua staf InQKA. Dari pengalaman itu, kami telah mengenal 
pasti kaedah untuk melaksanakan pertemuan dalam talian yang lebih cekap dan berkesan bagi bengkel, 
latihan, audit dan perbincangan web.

Anugerah Kualiti Naib Canselor – Unit Pentadbiran dan ICT yang juga selaku sekretariat AKNC telah membuat 
perancangan sejak tahun 2019 untuk mendigitalkan urusan AKNC dari peringkat penulisan pelaporan 
sehingga ke peringkat penilaian markah pembentangan. Semasa PKP, platform digital telah hampir siap 
95% bagi modul penulisan pelaporan. Inisiatif ini merupakan gabungan pasukan pakar runding dalaman 
yang terdiri daripada wakil pasukan penilai AKNC, wakil Ketua Unit Kualiti Jabatan/Fakulti/ Kampus, wakil 
pembangun sistem dari Jabatan Infostruktur dan wakil InQKA.

Inisiatif bagi mendapatkan maklum balas mengenai pelaksanaan AKNC dari semua PTJ juga telah dilakukan 
ketika PKP berlaku. Semua PTJ telah bersetuju untuk menangguhkan pelaksanaan AKNC pada tahun ini 
dan InQKA akan terus memantapkan platform digital untuk modul seterusnya supaya AKNC bernafas 

baharu akan mula di guna pakai bermula tahun 2021. Namun usaha usaha perkongsian berkaitan kualiti, 
dan amalam kualiti akan diteruskan dalam bentuk e-seminar bagi mengekalkan pembudayaan kualiti di 
universiti.

Senario pasca COVID-19 akan memerlukan laporan saringan kesihatan ketika bertugas setiap hari sama 
ada bekerja dari rumah atau pejabat.  Arahan kerja dan integriti sebagai penjawat awam mesti dipatuhi. 
Dalam pada masa sama, keperluan tandatangan digital amat diperlukan oleh kerana penyediaan surat 
tidak hanya pada surat yang berbentuk fizikal tetapi surat secara dalam talian juga diperlukan. InQKA telah 
memastikan standard of procedure (SOP) untuk penggunaan tandatangan digital di mana mesti melalui 
setiausaha Penolong Naib Canselor bagi merekodkan semua surat surat atau borang yang di tandatangan 
secara digital bagi memastikan keaslian tandatangan tersebut. Perjumpaan seperti mesyuarat dan aktiviti 
sosial yang melibatkan perhimpunan beramai-ramai di lihat tidak lagi relevan. InQKA perlu merancang untuk 
mengagih bajet yang telah di buat pada awal tahun untuk perkara yang akan memanfaat kan keberhasilan 
pengurusan kualiti universiti yang boleh dijalankan secara dalam talian.

Banyak program pembudayaan sikap yang akan menyokong kecekapan individu dan kumpulan merentas 
jabatan akan di bangun dan selaraskan ke semua jabatan/fakulti/kampus. Inisiatif ini akan melibatkan 
semua Ketua Unit Kualiti, Penyelaras KIK, Penilai Program, Lead Assessors ISO, dan Ranking Champion 
dari semua fakulti, kampus dan jabatan. Ini akan menjamin keutuhan sistem kualiti UiTM. Semua unit di 
dalam InQKA telah menyediakan peralihan platform dan ia sudah dimulakan dengan sokongan padu dari 
unit pentadbiran dan ICT InQKA. 

2. Senario Pasca COVID-19

Pengalaman penting yang boleh dikongsikan adalah kebergantungan kepada surat, laporan yang berbentuk 
dalam bentuk elektronik yang mana capaian boleh dilakukan di mana-mana dan pada bila-bila masa. Norma 
baharu, bekerja tidak terhad kepada hadir ke pejabat sahaja tetapi ianya boleh dilakukan di rumah dengan 
mengambil kira akauntabiliti dan integriti staf tersebut untuk bertugas di luar pejabat.

Di samping itu mesyuarat tidak hanya perlu bersemuka, ianya masih boleh dilakukan secara dalam 
talian dengan syarat minit mesyuarat dan keputusan mesyuarat kekal dapat direkodkan. Ini juga dapat 
menjimatkan peruntukan pejabat dalam penyediaan jamuan ketika mesyuarat, bayaran tuntutan perjalanan 
dan sebagainya, dengan keputusan masih boleh di capai dengan cekap dan berkesan. 

3. Pengalaman Penting

Pengurusan dokumen bukan hanya melibatkan secara fizikal tetapi perlu ada simpanan secara maya. InQKA 
perlu mendalami kaedah pengurusan fail di Cloud bagi menyimpan dokumen kualiti dari fakulti, kampus dan 
jabatan.Ia akan memudahkan capaian walaupun di mana sahaja berada. Perluasan pelaksanaan mesyuarat 
dalam talian dengan tambahan sistem yang mampu membantu penyediaan minit mesyuarat ke seluruh 
peringkat dapat dilaksanakan. Proses kerja sudah boleh mula di buat secara digital bagi memudahkan 
proses yang panjang.

Secara kesimpulannya, pandemik COVID-19 ini bukanlah sesuatu yang negatif secara menyeluruh, tetapi 
ianya juga titik permulaan kepada kebiasaan baharu di mana semua masyarakat sudah mula mengorak 
langkah ke arah era digital IR 4.0. Capaian secara maya, perjumpaan secara maya dan proses-proses 
kerja secara digital ini semua menjadikan proses tugasan lebih pantas, efisien dan efektif. Namun sehingga 
vaksin COVID-19 ini ditemui warga InQKA akan terus mengamalkan saringan kesihatan setiap hari bagi staf 
dan semua pelawat. 

4. Pengajaran & Cadangan



19

Unit Komunikasi dan Pengembangan Ilmu
Unit Komunikasi dan Pengembangan Ilmu berperanan untuk menguruskan maklumat di laman web serta media 
sosial InQKA, pembudayaan kualiti di seluruh sistem, bahan percetakan serta promosi, laporan tahunan dan 
penerbitan InQKA. Selain itu, memastikan penyebaran maklumat yang tepat dan benar kepada pelanggan.

PKP telah membataskan banyak aktiviti operasi unit terutamanya apabila melibatkan perbincangan antara 
staf secara face-to-face terbatas. Segala penyampaian maklumat disampaikan melalui aplikasi WhatsApp.

Demi kelangsungan program anjuran InQKA, aktiviti rutin berjaya disempurnakan walaupun staf terpaksa 
menghadapi beberapa cabaran berikut:

1. Operasi Semasa Perintah Kawalan Pergerakan (PKP)

• Kekangan kemudahan internet dan komputer yang mana tidak semua staf mempunyai akses internet 
yang baik.

• Kawalan emosi yang tidak stabil kerana perlu adaptasi dengan suasana kerja yang baharu.
• Salah faham dalam menerima arahan kerana tidak biasa dengan cara pengendalian tugasan yang 

baharu.
• Kejutan pembudayaan kerja yang baharu, yang mana lambakan teks pesanan dalam aplikasi 

WhatsApp disebabkan kebergantungan saluran arahan di terima melalui telefon pintar
• Mempelajari dan mengadaptasi pengendalian/pengurusan aplikasi web yang pelbagai untuk 

persidangan video seperti WEBEX, Google Meet, Zoom, Microsoft Team dan sebagainya.
• Tiada staf teknikal untuk memperbaiki komputer yang bermasalah dalam tempoh yang singkat.

Walau bagaimanapun, unit telah mengambil kesempatan ini dengan mengadakan beberapa program ilmiah 
secara dalam talian dengan penjimatan kos penganjuran seperti kos logistik, kos jamuan makan dan kos 
pengangkutan/penginapan. Program yang dianjurkan oleh unit Komunikasi dan Pengembangan Ilmu ialah:

2. Pengalaman Penting

• Web Discussion : Future of Higher Learning in Malaysia – Post COVID-19 and Beyond. Program ini 
berlangsung pada 27 April 2020 berjalan dengan baik dan lancar di atas platform Google Meet. 

• Diskusi Web bertajuk ”Mendepani Cabaran COVID-19 dalam Mengimbangi Kecemerlangan 
Universiti dan Kualiti Hidup Pensyarah”. Program akan berlangsung pada 21 Mei 2020 menggunakan 
platform Google Meet, kerjasama di antara Persatuan Kakitangan Akademik Universiti Teknologi 
MARA (UTiMAS) dan InQKA.

Para panel, moderator, pengacara majlis dan 
peserta berada di tempat berasingan sangat 
menyokong dan komited. Bilangan peserta 
mencecah 421 orang. Penjimatan kos untuk 
penganjuran hampir mencecah  66% dari 
anggaran kos sebenar. 

Malah pesanan Hari Raya tahun ini di ubah 
dengan membangunkan video secara 
individu tetapi di olah dengan baik menjadi 
satu persembahan ucapan Hari Raya yang 
masih boleh disampaikan kepada semua 
warga UiTM dan kumpulan rakan InQKA di 
luar UiTM.



22

3. Pengajaran & Cadangan

PENUTUP

• Hebahan, jemputan, persediaan dan kelangsungan program dilakukan dalam talian dan pengendalian 
program dalam talian sangat bergantung 100% kepada rangkaian internet yang stabil.  

• Penyampaian arahan perlu jelas bagi mengelakkan salah faham dan ganguan emosi staf.
• Pengurusan boleh menerima kesilapan / kelewatan / kelemahan staf yang tidak biasa dengan norma 

baharu. Beri peluang untuk mereka adaptasi suasana kerja yang baharu.
• Sentiasa memberi kata-kata semangat, memudahcara dalam semua urusan sesama staf dan 

mengambil berat kebajikan staf. 

InQKA sebuah jabatan mengawal selia pengurusan kualiti dari idea, pelaksanaan, kawalan, pencapaian, 
pelaporan, penambahbaikan hinggalah kepada budaya dan amalan telah sekian lama bertapak di UiTM. 
Apabila pandemik ini berlaku, InQKA yang sudah di kira matang dalam pengurusan kualiti, telah bergerak 
pantas mengubah pelantar melaksanakan program, aktiviti dan projek yang telah di rancang untuk tahun ini. 
Kaedah dalam talian menggunakan aplikasi Zoom, Webex, dan Google Meet telah menjadikan semua yang 
di rancang dapat diteruskan. Program dan aktiviti sepanjang dua bulan di dalam PKP ini tetap mendapat 
Net Promoter Score (NPS) yang tinggi. Tahniah kepada semua staf dan warga kerja InQKA. Ia membuktikan 
InQKA mampu mengekalkan reputasi dan kepuasan hati pelanggan. Skor yang tinggi mencerminkan 
keyakinan mereka untuk mempromosikan program program anjuran InQKA yang diikuti kepada individu 
individu lain.

